ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ՄԱՍԻՆ
1. Իրավական ակտի անհրաժեշտությունը և նպատակը
Սույն իրավական ակտի ընդունման անհրաժեշտությունը պայմանավորված է հետևյալ հանգամանքով.  
[bookmark: _Hlk159444403][bookmark: _Hlk162463945]ՀՀ կառավարության 2019 թվականի հոկտեմբերի 3-ի «ՀՀ տարածքում բազային և շարժական ռադիոմոնիթորինգի համակարգի ներդրման ծրագրին և ժամանակացույցին հավանություն տալու մասին» թիվ 1346-Լ որոշման Հավելված N1-ի և Հավելված N2-ի պահանջների համաձայն՝ ՀՀ տարածքում բազային և շարժական ռադիոմոնիթորինգի համակարգի ներդրման ծրագրով հիմնական և տեղական նշանակության աշխատանքները նախատեսված է իրականացնել 2022-2024 թվականների ընթացքում:
[bookmark: _Hlk162471043] Հիմնական աշխատանքների կատարման նպատակով 2022 թվականի հուլիսի 26-ին ՀՀ բարձր տեխնոլոգիական արդյունաբերության նախարարության  և  «Rohde & Schwarz» գերմանական ընկերության միջև կնքվել է 9,866,500.0 Եվրո արժողությամբ ԲՏԱՆ-ԲՄԱՇՁԲ-2022/01 ծածկագրով  պայմանագիր (այսուհետ՝ Պայմանագիր),  2022-2024 թվականներին աշխատանքներն ամբողջ ծավալով իրականացնելու համար:
[bookmark: _Hlk162470593][bookmark: _Hlk162536447]Համաձայն Պայմանագրի՝ 2022-2023 թվականներին 5,811,088.0 Եվրո գումարի չափով նախատեսված աշխատանքներից «Rohde & Schwarz» գերմանական ընկերության կողմից մատակարարված հիմնական տեխնիկական միջոցների և իրականացված աշխատանքների ընդհանուր գումարը կազմել է 4,654,914.3 Եվրո, որից՝  835,941.37 Եվրո (351,330.0 հազար դրամ, փոխարժեքը՝ 420 դրամ) գումարը ծախսվել է 2022 թվականին մատակարարված հիմնական տեխնիկական միջոցների ձեռք բերման համար, 769,734.0 Եվրո (319,290.0 հազար դրամ, փոխարժեքը՝ 414,8 դրամ) գումարը՝ 2022 թվականից 2023 թվական տեղափոխված գլխավոր և մեկ չսպասարկվող ստացիոնար կայանների հիմնադրման աշխատանքների համար, 3,049,238.93 Եվրո (1,362,000.0 հազար դրամ, փոխարժեքը՝ 446,6 դրամ) գումարը՝ 2023 թվականին մատակարարված հիմնական տեխնիկական միջոցների ձեռք բերման և թվով 5 սպասարկվող կայանների հիմնադրման աշխատանքների համար:
[bookmark: _Hlk159444266][bookmark: _Hlk159448716][bookmark: _GoBack]Մնացած 1,156,173.7 Եվրո գումարի չափով ռադիոմոնիթորինգի համակարգի թվով 5 շարժական կայանների հավաքման և մոնտաժային աշխատանքները, Ռուսաստանի նկատմամբ սահմանված պատժամիջոցների հետևանքով և «Rohde & Schwarz» գերմանական ընկերության կողմից շարժական կայանների կազմի մեջ մտնող որոշակի կոմպոնենտների այլ արտադրողներից ձեռքբերման և մատակարարման ուշացման և ծրագրով նախատեսված տրանսպորտային միջոցների տեխնիկական բնութագրով սահմանված չափորոշիչների համապատասխան ավտոմեքենաների ուշ ձեռքբերման հետևանքով,  տեղափոխվել են 2024 թվական և նախատեսված է ավարտել առաջին կիսամյակի ընթացքում:
Հարկ է նշել, որ 2023 թվականին ռադիոմոնիթորինգի համակարգի ներդրման ծրագրով նախատեսված հիմնական (Պայմանագրով նախատեսված) և տեղական նշանակության աշխատանքների իրականացման համար պետական բյուջեից հատկացվել է 1,854,700.0 հազար դրամ (ճշտված բյուջեն՝ 1,932,300.0 հազար դրամ,  կատարողականը՝ 96%) գումար: Կատարված ծախսերը կազմել են՝ 1,856,600.0 հազար դրամ, որից՝ 
1,681,000.0 հազար դրամը (4,654,904.3 Եվրո)՝ Պայմանագրի շրջանակում 2023 թվականի և 2022 թվականից 2023 թվական տեղափոխված աշխատանքների կատարման համար,
107,200.0 հազար դրամը՝ թվով 5 ավտոմեքենաների ձեռքբերման համար (17.11.2023թ․ «ԲՏԱՆ-ՀՄԱԱՊՁԲ-2023/04» և 28.07.2023թ․ «ԲՏԱՆ-ՀՄԱԱՊՁԲ-2023/02» պայմանագրերի համաձայն),
2,923.2 հազար դրամը՝ 8 հատ անխափան էլեկտրական սնուցման աղբյուրի ձեռքբերման համար (17.08.2023թ․ «ԲՏԱՆ-ԷԱՃԱՊՁԲ-2023/14-1» պայմանագրի համաձայն),
11,880.0 հազար դրամը՝ 5 հատ բենզինային էլեկտրական գեներատորի ձեռքբերման համար (18.08.2023թ․ «ԲՏԱՆ-ԷԱՃԱՊՁԲ-2023/14-2» պայմանագրի համաձայն),
1,485.0 հազար դրամը՝ թվով 5 սպասարկվող ստացիոնար կայաններում էլեկտրամոնտաժային աշխատանքների իրականացման համար (25.04.2023թ․ «ԲՏԱՆ-ԳՀԱՀՇՁԲ-2023/03-1» պայմանագրի համաձայն),
[bookmark: _Hlk162620346]52,065.0 հազար դրամ ՀՀ ներմուծված հիմնական տեխնիկական միջոցների մաքսազերծման ծառայությունների համար:
Ավելացած շուրջ 75,700.0 հազար դրամը տարեվերջին վերադարձվել է պետական բյուջե:
2024 թվականի համար նախատեսված ռադիոմոնիթորինգի համակարգի թվով 19 չսպասարկվող ստացիոնար կայանների ներդրման աշխատանքների գումարը համաձայն Պայմանագրի կազմում է 4,055,412.0 Եվրո:
Այսպիսով, 2024 թվականին Պայմանագրով նախատեսված աշխատանքների ամբողջական կատարման դեպքում, վճարման ենթական գումարը կազմում է 5,211,585.7 Եվրո (2,241,000.0 հազար դրամ, փոխարժեքը՝ 430 դրամ), որից 1,156,173.7 Եվրո գումարը 2024 թվականի 1-ին կիսամյակի ընթացքում, իսկ մնացած 4,055,412.0 Եվրո գումարը՝ 2024 թվականի դեկտեմբերի վերջին։
Բացի այդ, ՀՀ տարածքում բազային և շարժական ռադիոմոնիթորինգի համակարգի ներդրման ծրագրով 2024 թվականին նախատեսված են իրականացնել ևս 67,670.0 հազար դրամ ընդհանուր արժողությամբ տեղական նշանակության աշխատանքներ (էլեկտրո մոնտաժային և հողանցման աշխատանքներ և օժանդակ տեխնիկական միջոցների ձեռքբերում), ինչպես նաև հիմնական տեխնիկական միջոցների ներմուծման համար կանխատեսվում է շուրջ 50,000.0 հազար դրամի մաքսազերծման վճարներ (գումարի չափը պայմանավորված է 2024 թվականին Պայմանագրով նախատեսված ներկրվող հիմնական տեխնիկական միջոցների քանակով, որը  հավասարազոր է 2023 թվականին  ներկրված տեխնիկական միջոցների քանակին):
Նկատի ունենալով, որ ՀՀ 2024 թվականի պետական բյուջեով նախատեսված է 1,815,390.4 հազար դրամ, որը համապատասխանում է միայն Պայմանագրով 2024 թվականի համար նախատեսված աշխատանքների (4,055,412.0 Եվրո)  և տեղական նշանակության աշխատանքների (67,670.0 հազար դրամ ընդհանուր արժողությամբ) գումարին, ուստի անհրաժեշտություն է առաջացել նշված պակասող գումարի չափով լրացուցիչ միջոցների հատկացման, հակառակ դեպքում այն կհանգեցնի պայմանագրի չկատարման և համաձայնագրի չկնքման ռիսկի:
Այսպիսով, ՀՀ տարածքում բազային և շարժական ռադիոմոնիթորինգի համակարգի ներդրման ծրագրով 2024 թվականի համար նախատեսված հիմնական և տեղական նշանակության աշխատանքներն ամբողջ ծավալով իրականացնելու համար կպահանջվի լրացուցիչ 1,156,173.7 Եվրո և 50,000.0 հազար դրամի չափով մաքսային տուրքեր:
Ինչ վերաբերվում է գնումների պլանում 45311146 «այլ էլեկտրական մոնտաժային աշխատանքներ» ԳՄԱ կոդով գնման առարկայի ձեռքբերման համար նախատեսված  36,870.0 հազ. դրամին, ապա նշված աշխատանքների մասով կնքված պայմանագրեր առկա չեն, մրցույթը կհայտատարվի սույն իրավական ակտի նախագծի ընդունումից հետո: 
Ելնելով վերոգրյալից, այսպիսով պահանջվող գումարը կկազմի 1,156,173.7 Եվրո (430 դրամով կկազմի 497,154.7 հազար դրամ)  և 50,000.0 հազար դրամ կամ 547,154.7 հազար դրամ, որն առաջարկվում է հատկացնել ՀՀ ԲՏԱ նախարարության 1220 ծրագրի 11001 «Ռազմական նշանակության հատուկ գիտահետազոտական և փորձակոնստրուկտորական աշխատանքներ» միջոցառումից:
 
2. Ակնկալվող արդյունքը
Որոշման նախագծի ընդունման արդյունքում նախատեսվում է Ռադիոմոնիտորինգի ծրագրով նախատեսված աշխատանքների ամբողջական ավարտին հասցնելու նպատակով համաձայնագրի կնքում և անհրաժեշտ սարքավորումների ձեռք բերում, տեղադրում: 

3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Սույն որոշման նախագծի ընդունումը  չի հանգեցնում 2024 թվականի ՀՀ պետական բյուջեի ծախսերի ավելացման: 
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ  
Որոշման նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի, «Հեռահաղորդակցություն» բաժնի դրույթներից, այն է՝ Հայաստանի Հանրապետության ողջ տարածքում ռադիոեթերի շուրջօրյա վերահսկում, և մինչև 100 տոկոս եթերի մաքրության ապահովում, այդ նպատակով շարժային և բազային ռադիոմոնիթորինգի ժամանակակից համակարգի ներդրում:
